
Unha rapaza suicídase tras preguntar en Instagram se debía facelo ou non

Unha adolescente de Malaisia que publicou unha sondaxe na súa conta de Instagram sobre
se debía vivir ou morrer suicidouse despois de que a maioría dos seus seguidores votasen a
favor da súa morte.

A moza de 16 anos, que vivía no estado de Sarawak, morreu "subitamente" tras publicar a
sondaxe na rede social o luns, declarou a policía citada polos medios locais.

"É moi importante, axudádeme a elixir entre D/L", escribiu a adolescente en Insagram,
segundo información da web Astro Awani. A letra D refírese a "death" ("morte") e a L a
"life" ("vida").

O 69% dos participantes votaron pola morte e o 31% pola vida, segundo a policía.

O deputado Ramkarpal  Singh pediu unha investigación "para evitar outros abusos nas
redes sociais en circunstancias parecidas no futuro".

Pola  súa  banda  o  ministro  de  Mocidade  e  Deportes,  Syed  Saddiq,  expresou  a  súa
preocupación pola saúde mental dos mozos en Malaisia. "É un problema nacional que ten
que abordarse seriamente", engadiu.

A responsable recoñeceu que a rede social,  propiedade de Facebook, ten "a importante
responsabilidade de  asegurarse  de  que a  xente  que utiliza  Instagram se sinta segura e
apoiada". En febreiro, Instagram anunciou que lanzará “pantallas de sensibilidade” para
bloquear  imaxes  de  autolesións.  A  decisión  produciuse  trala  morte  da  adolescente
británica Molly Russell. Seus pais cren que a súa filla veu imaxes de suicidio e autolesión
na aplicación antes de que suicidarse en 2017, ós 14 anos. 


